
11-26/MOC-00053. Erabakia, zeinaren bidez Nafarroako Gobernua premiatzen baita emakumeen eta gizonen ordezkaritza orekatua berma dezan Gobernuak eta haren erakunde autonomoek antolatutako ekitaldietan
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2026ko apirilaren 16an onetsitako erabakia, zeinaren bidez Nafarroako Gobernua premiatzen baita emakumeen eta gizonen ordezkaritza orekatua berma dezan Gobernuak eta haren erakunde autonomoek antolatutako ekitaldietan. Hona testua:

“Nafarroako Parlamentuak Nafarroako Gobernua premiatzen du:

1. Emakumeen eta gizonen ordezkaritza orekatua berma dezan Gobernuak eta haren erakunde autonomoek antolatutako ekitaldietan.

Ordezkaritza orekatua bermatzeko, Nafarroako Gobernuak behar diren neurriak hartuko ditu parte hartzen duen ekitaldi guztietan irudi askotarikoa eta plurala eskaintzeko, hala nola foroetan, jardunaldietan, lantaldeetan, agerraldietan, publizitatean, prentsaurrekoetan, epaimahaietan, sari-banaketetan eta ekitaldi ofizial orotan.

Salbuespen gisa, genero-berdintasunaren arloan egiten diren ekitaldiak, eta emakumeen parte-hartzea  apala den eremuetan emakumeak ikusaraztea helburu dutenak, emakumeen presentzia handiagoa izatearen irizpidearekin egiten ahalko dira.

2. Komunikazio inklusiboa eta ez-sexista bermatzeko estrategiak eta ekintzak garatu ditzan. Ekidin eginen da genero-estereotipoetan eta/edo desparekotasun- eta diskriminazio-harremanak betikotzen dituzten estereotipoetan oinarritutako informazioa eta komunikazioa erreproduzitzea. Horretarako, emakumeen eta LGTBI+ pertsonen pertzepzio sozialari modu negatiboan eragiten dioten genero-estereotiporik gabeko hizkuntza eta irudiak erabili beharko dira.

3. Nafarroako Udal eta Kontzejuen Federazioarekin koordina dezan aurreko paragrafoetan adierazitako gaiei buruzko gida eta/edo protokolo berariazkoen eta partekatuen prestaketa”.
Iruñean, 2026ko apirilaren 17an
Lehendakaria: Unai Hualde Iglesias

